
presentacion

Esta exposicion ¢ o produto final dun traballo no ambito
educativo que parte do Servizo Galego de lgualdade. A ex-
periencia encadrase dentro do Proxecto IRIS (Iniciativas Rurais
para a lgualdade Sociolaboral) que pertence a Iniciativa Comu-
nitaria INTERREG 111 A, actuou sobre as comunidades escolares
de seis centros de ensino de Galicia e o Norte de Portugal. Os
centros son os seguintes:

-Colexio Publico “Valle Inclan”. Mugueimes-Muifios
-CEIP Pazo da Merceé. As Neves

-CEIP Rosalia de Castro. Xinzo de Limia

-Escola EB 2/3 Nadir Afonso. Chaves

-Escola EB 2/3 de Alfena. Alfena

-Escola EB 2/3 de Lamacées. Braga

A maior parte dos materiais que se presentan foron elaborados
polas nenas e nenos que participaron na experiencia, o resto
pretende ser unha memoria de imaxes que nos achegue ao per-
corrido que fixeron ao longo de varias semanas...

A fmalidade desta vertente do proxecto foi a elaboracion dunha
investigacion histdrica sobre as tarefas realizadas polas mulleres
da zona co fin de recofiecer o seu valor. Foi unha investigacion
feita polo alumnado de seis centros de ensino, co apoio do pro-
fesorado e coordinado por axentes externos aos centros.

s mulleres de ambos lados da fronteira vefien realizando

maioritariamente nos ultimos séculos actividades ligadas a
agricultura, ganderia, explotacion de montes, artesania e moi-
tas outras actividades consideradas unha extension do traballo
domeéstico. Traballos despoxados de valor socialmente, de re-
muneracién econémica e de recofiecemento persoal. E por isto
prioritario visibilizar estes traballos e pofielos en valor asi como
analizar a influencia que as imaxes estereotipadas do que debe
ser “traballo propio de mulleres” seguen a ter hoxe en dia. Con-
sideramos necesario superar os condicionantes sociais que em-
purran a nenas e nenos a seguir elixindo traballos en funcién
do que se considera mais apropiado para cada xénero. Os roles
atribuidos en funcion do xénero contintian a influir nas elec-
cions formativas e profesionais das e dos nosos escolares e, en
xeral, no seu desenvolvemento persoal e social. Estas atribucidns
histdricas seguen a exercer un labor de limitacion de potenciali-
dades persoais e de subordinacion en todos os ambitos dun sexo
por parte do outro.

A importancia clave da escola para atallar as desigualdades so-
ciais entre mulleres e homes foi repetida innumerabeis veces.
Por ser unha das principais canles de socializacion, a escola ¢
un marco social privilexiado para construir novas formas de re-
lacionamento entre novas identidades de xénero. E ainda que
calquera modificacion na organizacion social tera que contar
coa participacion de toda a sociedade, ningunha desas modi-
ficacions pode prescindir do sistema educativo. Este proxecto
pretendeu por un chanzo mais, todos necesarios e urxentes, na
xestacion dunha escola non sexista, integradora e igualitaria.

AS actividades desefiadas para a experiencia foron dirixidas
para a consecucion destes dous obxectivos centrais:

¢ Estimular o recofiecemento por parte das xeracions mais novas
do valor dos traballos das mulleres, das semellanzas e diferenzas
entre as actividades actuais e as do pasado recente e as coinci-
dencias de funcions das mulleres de zonas fronteirizas.

® Reflexionar sobre as situacions de discriminacion derivadas
das atribucions por razon de xénero para facilitar cambios de
actitudes que axuden na consecucion da igualdade de oportu-
nidades.

As actividades agruparonse en tres bloques segundo estes
obxectivos axiais. Os dous primeiros bloques incidian sobre a
construcion de xénero e a igualdade de oportunidades, a nivel
individual e social. O ultimo bloque dedicouse a investigacion.

Velaqui unha seleccion dos traballos expostos:




Raparigas

Que profissdo gostarias de ter ?

.Treinadora de qolfinhos % * %
.Treinadora de patinagem
Medica % %

.Professora 1° ciclo % %
-Mecanica # % %

.Professora Matematica 2~ ciclo %

analise vivencial do xenero
que gueremaos ser de maiores”?

N a analise das profesions elixidas por nenos e nenas com-
probamos a influencia das atribucidns feitas en funcion
do xénero. Estas atribucions estan fortemente interiorizadas e
convértense en expectativas propias; mentres que nunha alta
porcentaxe as nenas escollen traballos que se vinculan ao rol
tradicional feminino (coidado, educacion, limpeza, estética...),
os nenos adoitan escoller profesions onde se valora mais o éxi-
to individual e as capacidades intelectuais e fisicas (enxefarias,
tecnoloxia, deportes, etc.) e habitualmente en cargos de maior
poder que as mulleres (médicos, politicos, directores, xefes...)
Por outra parte, as mulleres seguen sendo minoria en estudos
de tipo técnico, precisamente os mais prestixiosos e con mellores

expectativas economicas.

a guen admiramos”?

Con esta pregunta comezaba a segunda actividade elixida
para traballar a andlise vivencial do xénero. As nenas e os
nenos foron contando a quen admiraban e que caracteristicas
valoraban neses homes ou mulleres. Ao vermos os murais que
produciron reflexionamos sobre os modelos e referentes que ten
actualmente o noso alumnado e que valores estd a aprender e
reproducir. A través desta actividade tamén aprendemos a va-
lorar comportamentos relacionados coa cooperacion, a solida-
riedade ou a amizade, xa que tamén estan presentes entre os

valores que posuen as persoas mais admiradas.

0OS soles

Cunha actividade de expresion plastica reflexionamos sobre
as calidades, actitudes e accions que son atribuidas a cada
persoa en funcion do xénero.

Que ¢ ser nena? e neno? A presenza de estereotipos ¢ xa moi
marcada nesta idade e esta actividade promove a sua superacion
e o desenvolvemento doutro tipo de capacidades non adscritas
tradicionalmente ao noso xénero.

Todas as persoas temos potencial para impulsar aqueles aspec-
tos persoais que consideremos oportunos, deste xeito, tamén os
nenos poden desenvolver a sua capacidade de expresar senti-
mentos de tristeza, de medo ou de carifio e as nenas de expre-
sar enfado ou de dicir non. Nesta dindmica animamos a des-
identificarnos coas calidades impostas pola socializacion e que

asumimos como propias.

reparto de tarefas
e reparto de tempos

H ai traballos que non se ven porque non contan nas grandes
cifras da economia. E o traballo doméstico non remunera-
do. Mentres a muller gafia espazos no mercado laboral, dentro
da casa segue soportando a maior carga de traballo.

A través do noso caderno de bitacora, o alumnado iniciou a
busca de traballos desempefiados por mulleres. O primeiro paso
foi analizar tanto o tempo de traballo como o tempo de lecer
no ambito familiar e valorar as consecuencias discriminatorias
da dobre xornada das mulleres. Ao pofier en comun as nosas
taboas entendemos que todos os traballos poden ser realizados
por persoas dun ou doutro sexo, recofiecendo e valorando o

traballo doméstico.

analise do contorno
un dia sen mulleres

ue pasaria se un dia ao espertar comprobamos que non
Qhai mulleres? A resposta a esta hipdtese imaxinaria fixonos
recofiecer e valorar o traballo desenvolvido por mulleres en todo
o mundo.

As mulleres achegan unha terceira parte da forza laboral e tra-
ballan as duas terceiras partes do total das horas de traballo.
Porén, unha parte importante da sua actividade, ao non ser
remunerada economicamente e pertencer ao mundo do priva-
do, non ¢é recofiecida como traballo. De feito, s6 obtefien unha
décima parte dos ingresos mundiais.

As técnicas da escritura creativa posibilitan a exploracion ludica
de argumentos con contidos utiles para a andlise en clave de

Xénero.

a investigacion
arbore xenealoxica

Comezamos a investigacion desde o mais proximo. Nesta
proposta facemos unha pequena pescuda na procura das
persoas que integraron a nosa familia ao longo de varias xe-
racions e dos traballos que desempefiaron. Tradicionalmente a
representacion do traballo feminino foi escasa e insuficiente,
nesta proposta pomos o noso gran de area na recuperacion da
memoria dos traballos que levaron a cabo as mulleres do sécu-
lo vinte para os que non houbo prestixio nin recofiecemento;
xunto coa memoria recuperamos tamén o valor que tiveron para

a sociedade.







x *
X x%

a investigacion
VISIES

‘Dentro das propostas do profesorado houbo experiencias
moi enriquecedoras. Unha delas foi a excursion ao Museo
Etnografico da Limia, ali descubrimos moitos datos acerca dos
traballos feitos por mulleres da zona limid, sobre todo aqueles
relacionados cos labores do tecido. Qutra das excursions levo-

unos a un forno, onde nos explicaron todo o proceso de elabo-
racion do pan.

entrevistas-historias persoais

f ;eguimos trazando o mapa dos traballos exercidos por mu-
lleres ao longo do século XX, agora a través dos testemufios
directos de avoas, bisavoas ou mesmo vecifas.

A narracion en primeira persoa das suas vivencias favorece o
achegamento critico & desigualdade no ambito laboral e sensi-
biliza cara 3 realidade discriminatoria que amosan as distintas
experiencias narradas.

A entrevista persoal ¢ unha das mellores estratexias para recupe-
rar e valorar a memoria dos traballos pasados pero tamén cum-
pre outro obxectivo, o de achegar a familia @ escola dun xeito
mais calido e humano, implicandoa nos obxectivos coeducativos

do proxecto.

a investigacion
Steltelf

Volvemos a sair das aulas para actuar en espazos cotids e
proximos: na escola, na rua, nos cibers, nas tendas..., pro-
movendo a aventura da investigacion. Coas nosas camaras ha
man, puxemos en practica outra forma de mirar o mundo. Ache-
gamonos aos lugares de traballo de mulleres descofiecidas para
nos e recollemos os seus sentimentos e pensamentos con res-
pecto ao propio traballo; un pasifio mais cara a sua visibilidade e
valoracion € un bo xeito de rematar a investigacion, explorando
as posibilidades de atopar historias e palabras imprescindibeis no

contorno inmediato.

a investigacion
O traballo das mulleres

N as nosas buscas sobre traballos desenvolvidos por mulleres
na zona sur de Galicia e o norte de Portugal atopamos
alguns que ainda se mantefien no tempo como a labranza, os
traballos da casa ou a elaboracién do pan, que puidemos ver en
directo, e outros, como o proceso de elaboracion do lifio que
puidemos ver nun museo. Estas actividades foron nomeadas en
multiples ocasions ao longo desta investigacion e en ambos 0s

dous territorios.

